
GUDS MÅL ER SÆLA VÅR
Sæle dei som høyrer Guds ord og tek vare på det. 
Luk. 11, 28.

På ymse vis peika Jesus på det han var og er - det han ga og 
gjev. Han peika både med ord og gjerningar og hadde alltid 
same siktemål: å hjelpe mennesket fram til det som det etter 
Guds vilje skal vere.
Dersom vi vil ha eit samlande uttrykk for Jesu mål, som er Guds 
mål, kan vi vanskeleg finne noko betre enn dette: «.. at vi skal 
vere sæle her og nå og i all æva». I det ligg alt det vi treng, alt 
som gjev glede, fred, tryggleik, livsinnhald i ubrote samfunn 
med Gud.
Mot dette målet lengtar vi alle kvar på vår måte. Men vi kan 
ikkje sjølv stri oss fram til det. Gud seier oss dette klårt fram 
gjennom heile Det gamle testamentets paktsoge, - så klårt at vi 
ikkje kan anna en å sanne det. Dersom Gud ikkje hadde meir 
å seie oss, ville vi vere utan von.
Men Gud har meir å seie, for han gjorde meir. Han gjorde det 
som er umogleg for oss, då han sende son sin til oss i verda vår. 
Og sonen, vår Herre Jesus Krist, syner oss vegen vi må gå. 
«Høyr Guds ord!» ropar han, «så er de sæle.» Og «Høyr ordet 
mitt og tru Han som sende meg, så har du æveleg liv.»
Ordet hans, som er Guds eige ord, vert framleis forkynt for oss. 
Vi er ikkje utestengt frå det. Difor er sæla vår innan rekkjevidd 
alt nå. Visseleg er det sterke krefter som freistar hindre oss i 
å høyre Guds ord. Det veit vi frå eiga røynsle. Men Gud veit 
det også og kjem oss til hjelp på vegen. Han har sjølv sett målet 
for oss. Det er Han som vil at vi skal vere sæle i dag. Og så 
Hans vilje skal rå i vårt liv, ropar Han til oss at vi skal halde 
fram med striden, så vi kan høyre Ordet frå han og leve i det.



VI HØYRER SAMAN

Kyrkjcbladet vender seg til alle i 
kyrkjelydane våre, - vil freiste gje 
slikt som vedkjem oss alle og vil 
vonleg etter kvart kjennast som ei 
oppgåve for oss alle.

Kyrkja er det samfunnet mellom 
Gud og mennesket der Hans ord 
blir forkynt og sakramenta Hans 
blir forvalta. Ord og sakrament 
konstituerer kyrkja. Ho er både 
synleg og usynleg. Om det usynlege 
ved kyrkja kan ingen døme nå. Det 
usynlege kan ingen sjå. Det er 
gøymt i den løyndom Gud ennå ik
kje har openberra. Men det synlege 
kan vi peike på og erkjenne, jamvel 
om vi ikkje kan avgjere korleis det 
synlege forheld seg til det usynlege 
ved kyrkja. Kven som høyrer med 
i den usynlege kyrkja, det veit berre 
Gud, men lat oss hugse at Han veit 
det. Kven som er med i den synlege 
kyrkja derimot, det kan vi vite, - og 
det gjeld også kyrkjelydane våre. 
Det lydde sterke ord ved dåpen vår 
og mellom dei dette: «Den allmek- 

t tige Gud, som har gjort deg til sitt 
barn i den heilage dåpen og har 
teke deg inn i den truande kyrkje
lyden sin, han styrkje deg med sin 
nåde til æveleg liv.» Vi er gjeven 
ein tvillaus rett til å vere med i den 
synlege kyrkja med det, og ingen 
skal kunne ta den frå oss. Difor 
høyrer vi saman der, - og det gjev 
oss ansvar for kvarandre - alle for 
alle.

Det er mykje som burde vere 
annleis mellom oss enn tilfelle er. 
Om ein god del av det kan vi ha 
skilde meiningar, og det fører ofte 
til diskusjon utover rimelege gren
ser. Men på eitt punkt lyt vi ven
teleg vere samde: «Kjærleiken oss 
imellom er for liten.» Berre med 
skam kan vi gå inn under Jesu ord: 
«Ver i min kjærleik og elsk kvar
andre som eg har elska dykk.» Det 
ansvaret vi har for kvarandre i kyr
kjelyden er diverre ikkje bore fram 
av kjærleiken i den grad Meisteren 
kallar til det. Difor treng vi sårt 
å be Gud styrkje viljen vår til å 
realisere ansvaret vårt i ei utstrakt 
hjelpande hand til kvarandre - og 
utan unnatak.

Men ansvarsløyse er nå ikkje hei
le sanninga om oss. Det lyt med 
stor takksemd nemnast at mange 
verkeleg kjenner på ansvaret og 
freistar vere reiskap for Gud imel
lom oss, - og at mykje av den 
grunn er gjort, treng ingen tvile på. 
Men diverre blir effektiviteten så 
altfor mykje nedsett av skort på 
samhald og samordning. Og det 
igjen har vel sin eigenlege grunn i 
at vi ikkje ser - eller ikkje vil sjå - 
at vi høyrer saman.

Den som kan peike på - eller 
gjere framlegg om farbar veg til 
betring - må gjere vel og gje det til 
kjenne.

VÅRT BIBELSYN II

Vårt syn på Bibelen må vere slik 
at det kan gje oss nødvendig hjelp 
til å gripe det som Bibelen vil gje 
oss og setje oss i stand til å kome 
til rette med dei spørsmåla som 
Bibelen sjølv reiser. Venteleg vil det 
vere rett å uttrykke eit slikt bibel- 
syn i 4-5 punkt og så freiste under 
kvart punkt å teikne både grunnlag 
og bakgrunn.

1. Dei bibelske skrifter er skrive 
av menneske. Det vi les i Bibelen, 
er forankra i slikt som har hendt 
her i verda vår og er del av manne
ætta si soge. Desse hendingane - 
som alt elles i soga vår - har for
bindelse med nær sagt uendeleg 
mange andre hendingar, har saman
heng med bestemte tidsepokar og 
folk og er inneslutta i kulturavsnitt 
med meir eller mindre fast avgrensa 
innhald. Alt dette gjer at alle vi 
som freistar leite oss fram ved hjelp 
av Bibelen, vil måtte vere takksame 
for det veldige granskararbeidet 
som Bibelen har vore gjort til gjen
stand for dei siste 200 åra. Takk 
vere dette arbeidet, veit vi i dag 
mykje om Bibelen vår, om dei ein
skilde skriftene, om det tids-, nasjo
nal- og kulturgrunnlag dei kviler på 
og den utvikling dei har gjennom
gått. Denne kunnskap og dette 
kjennskap ville vi i dag ikkje kunne 
tenkje oss å vere forutan, - heller 

ikkje opplysningane om korleis 
skriftene har blitt til, forfattarskapet 
og den menneskelege sida ved dei.

Når ein erkjenner at dei bibelske 
skriftene er skrive av menneske og 
såleis i ein forstand er menneske
verk, vil det ikkje vere skræmande 
eller årsak til tvil når ein støyter på 
såkalla «feil» i Bibelen. For den 
som ikkje på førehand har gjort seg 
opp si meining om kva som er mog
leg for Gud og som då ikkje gløy
mer at det er openberra for oss at 
ikkje noko er umogleg for Han, vil 
dei menneskeleg naturlege «feil» 
berre med forsterka kraft presse 
fram lovprisinga. «Du forunderlege 
Gud, som i så høg grad talar til 
menneske gjennom menneske.» Det 
var ei tid i kyrkja si soge, då det 
blei funne nødvendig å lage vid
løftige teoriar om korleis Gud har 
skrive dei bibelske skrifter, teoriar 
om Guds skrivande finger, om 
Guds hand som omslutta og førde 
den menneskehanda som hadde gri
pe pennen og meir slikt. Vi veit at 
Gud er større enn som så og at vi 
med frimod kan sjå det i augo som 
Bibelen sjølv gjev til kjenne, at den 
har sin tydelege menneskelege og 
historiske karakter. Vårt bibelsyn 
må vere det Bibelen sjølv gjev oss. 
Det må vere bibelsk fullt og heilt. 
Elles er det ikkje sætande. Og dette 

må gjelde skriftene i Det gamle 
testamentet som det er tenkt på, når 
det i Det nye testamentet er tale om 
Den heilage skrifta. Men det gjeld 
også skriftene i Det nye testamentet, 
skrivne som dei er først i åra frå 50 
til 90(95). Det gjeld det skriftet i 
Det nye testamentet som først vart 
skrive, 1. Tessalonikarbrevet. Det 
gjeld evangelieskriftene, nedteikna 
i 70-80-åra, så vel som breva, og 
det gjeld det yngste skriftet, Open- 
berringsboka. Det er skriftsamlinga 
sjølv som må diktere oss bibelsynet 
vårt.

2. Gud når fram til oss med sitt 
Ord ved hjelp av Bibelen. Det har 
alltid vore kyrkja si klåre og av
gjorde tru, at det vesentlege ved 
Bibelen er at den har ei guddom
meleg side, er Guds veg for oss til 
erkjenning av det Han vil og må få 
sagt og openberra oss, ja, at Bibe
len er den eksklusive hjelp Gud 
gjev oss, så vi skal kunne møte 
Frelsaren vår og gjennom han opp
nå samfunn med Gud. Dette korkje 
utelet eller strir mot det faktum at 
Bibelen samstundes er menneske
verk. Tvert imot. Gud var sjølv i 
Kristus og ville forlike verda med 
seg. Det vil historisk seie at men
nesket Jesus av Nasareth blei prøvd 
i alt det menneskelege og var men
neske som vi. Men dei som møtte 
han, dei møtte Gud, - også dei som 
ikkje fekk augo på det. Eit stykke 
på veg seier dette oss noko om Bi
belen vår også. Som mange sam

tidige berre såg eit menneske på 
line med andre når dei såg Jesus, 
så har også mange til alle tider i 
Bibelen berre sett eit litterært verk, 
skapt av framståande menn i ånds- 
verda på si tid. At Gud var og er 
i Kristus og at Bibelen er eit me
dium som Gud talar til oss gjen
nom, det blir berre sett i den tru 
som er eit løyndomsfullt verk av 
Guds Heilage Ande, som opplyser, 
kallar og helgar. Det er ikkje ei 
visse som kan provast. Det er ei tru 
som må røynast. Den trua vår at 
Hcilaganden gjer det mogleg for oss 
å høyre Guds Ord til oss når Bibe
len sin bodskap blir forkynt, blir 
naturleg møtt av dette spørsmålet: 
«Kan du vere viss på at dette ikkje 
er innbilning, rein og skjær illu
sjon?» Bibelen svarar sjølv på dette 
spørsmålet, og det vil vi freiste vise 
under neste punkt, som vil måtte 
heite: Bibelen fører oss til Kristus, 
som er det eigenlege Guds skap
ande Ord til menneska. Her berre 
dette: Om Bibelens Kristus blir vi 
tvungne til å felle dom anten vi vil 
eller ikkje. Vi gjer det med vår vilje 
og vår tanke og vårt liv. Domen vår 
er anten at han var ein forvirra re
ligiøs fanatikar som lei av stor
mannsgalskap, ein galning som vel 
var i god subjektiv tru, men likevel 
helst til å smile overberande av, - 
eller at han var det Bibelen for
kynner om han - manneverda sin 
gudgjevne frelsar. Guds eigen son, 
(Framhald seinare.)

Joba

Menighetsfakultetet treng di støtte no

«Grunnsteinen er lagd, alle har vi 
det vidare ansvar.» Slik har det 
stått som overskrift på annonsar i 
ei rekkje aviser i det siste. Har du 
sett ditt ansvar? Veit du kva som 
vil skje om du ikkje gjer det?

Det er grunnsteinen til det nye 
Menighetsfakultetet (MF) som er 
lagd. Byggjearbeidet er i god gang, 
og alt går planmessig førebels. Held 
det fram på same måten, vil MF 
stå ferdig hausten 1972 på Major
stua i Oslo. Men det blir dyrt. Ikkje 
mindre enn 22 mill, kroner er det 
kostnadsrekna til, og desse millio
nane skal betalast av oss gjennom

På MF sit vi «trongt» i det

friviljuge gåver. Pr. 6.5. 1971 er det 
kome inn 7,6 mill. kr. Kr. 25 000.—
av desse er komne frå Gloppen. Sa
manlikna med landsgjennomsnittet 
er dette eit svært godt resultat. Men 
vi ser at det står mykje att framleis.

Ser vi litt på rekneskapen til det Q 
MF som står i dag, finn vi tal som 
gjev grunn til uro. Når vi så veit at 
driftsutgiftene ein har i dag er små 
mot dei ein vil få når nybygget er 
ferdig, forstår vi al MF er oppe i 
ei alvorleg krise. 1 dag er årsbud
sjettet på 2,1 mill. kr. Underskotet 
var på kr. 598 000.— siste år! Dei 
gåvene som kjem inn til drifta i dag 
er altså på langt nær store nok til 
å dekkje utgiftene. Det er friviljuge 
gåver som skal dekkje drifta av ny
bygget dg. I tillegg skal gåvene dek
kje renter og avdrag på lånet til 
bygget. Førebels ser det ut til at ein 
må låne om lag 12 mill. kr. Renter 
og avdrag av eit slikt lån skulle bli 
kring 1 mill, om året. Dei enkle og
tørre tal talar for seg sjølv. Skal £ 
Menighetsfakultetet framleis eksi- 
stere, må gåvene aukast niang-
dobbeit!

Kvifor ikkje halde fram i gamle- 
bygget då, sidan det blir så dyrt 
å byggje nytt? Grunnen til at ein 
byggjer nytt hus, er kort og godt 
den at det gamle er falleferdig og 
sprengt. Bygget vart reist i 1879 og 
har ikkje vorte ombygt sidan. Den 

gongen vart det brukt som jente- 
skule. I 1908 vart så Det teologiske 
Menighetsfakultet skipa, og ein 
overtok jenteskulen. Første semeste
ret hadde dei 8 studentar. Jente
skulen frå 1879 står i dag dg, men 
no med ikkje mindre enn 669 stu
dentar - 444 teologistudentar og 
225 kristendomsstudentar. Mellom 
tcologistudentane er her 8 tidlegare 
Firda-clcvar. % av dei prestane 
som er i teneste i dag, har gått på 
MF, og sidan MF vart skipa, har 
1640 teologiske kandidatar vorte 
uteksaminert herfrå. Huset ber fak
tisk preg av det og! Gledeleg er det 
at % av dei som tek til på det teo
logiske studium i dag, søkjer til 
MF. Arbeidstilhøva som blir bydd 
alle desse, er ikkje tilfredsstillande. 
Dei lesesalane vi har i dag skulle 
normalt gje plass til 170 studentar. 
Ein har greidd å stue saman 270. 
Alle dei andre (ca. 400), som det 
ikkje blir plass til, må lese andre 
stader i byen.

Det er kyrkjelydane som har ski- 
på MF, og det er kyrkjelydane 
som er ansvarlege for den vidare 
eksistens. På MF blir unge men
neske utdanna til arbeid i kyrkje
lydane, på misjonsmarka og i orga
nisasjonane. Aldri har så mange 
sagt ja til dette arbeidet. No står det 
til kyrkjelydane rundt om i landet 
om dei unge framleis skal få si ut
danning ved MF og bli best mogleg 
utrusta til arbeidet.

Grunnsteinen til eit av dei vik
tigaste bygg den norske kyrkja no
kon gong har bygt, er lagt. Det er 
umogleg å tenkje seg den situasjon 
som ville oppstå om MF skulle bli 
nøydd til å stengje dørene. Situa
sjonen kan unngåast om vi lyfter 
i flokk.

Økonomien er svak. Ein har like
vel sett i gang med nybygging. Det
te er ikkje gjort i vitløyse, som 
nokre hevdar. Ein byggjer i full for- 
vissing om at ein ikkje byggjer 
åleine. Gud er attåt. Han er mektig 
nok til å skaffe dei midlane som 
trengst om det er hans vilje at MF 
skal stå. Og vi har fått merke at 
han rører ved hjarta på det norske 
folk. Aldri har vel det kome inn 
så mykje pengar til MF som i desse 
dagar.

Menighetsfakultetet treng deg no 
- meir enn nokon gong før. Det 
treng vener og medarbeidarar - det 
treng tru og offersinn - det treng 
forbøn. Ser du ditt ansvar?

Difor - gje meir enn du har råd 
til utan at det kostar deg meir. Gå
ver til MF er nemleg skattefrie og 
kan trekkjast frå i sjølvmeldinga. 
Kvittering for likninga blir sendt til 
dei som gjev gåver på over hundre 
kroner. Gåver til drifta kan sendast 
over postgiro 1 28 78 eller bankgiro 
1600.40.35678.

Gåver til nybygget over postgiro 
48 eller bankgiro 7001.20.10018.

Kjell Nyland.

GAMAL

OG LIKEVEL

UNG

Anne Arnestad er den eldste mel
lom oss. Ho fyller 103 år når det 
lid fram til 22. desember i år. Men 
ho er ikkje gamal. Vaken i tanken, 
klår i resonnementet, levande in
teressert i snart sagt alt mogleg, 
imponerande aktiv. Det er det vi 
vil måtte seie om denne 102-103- 
åringen. Frå morgon til kveld sit ho 
i stolen sin på kammerset og les. 
Bok etter bok - andaktsbøker, me- 
moarer og elles det ho får inn til 
seg, reint utruleg mykje, pløgjer ho 
igjennom - ikkje, som ein skulle 
vente, overflatisk, men slik at ho 
kan drøfte med andre det ho les 
og seie bestemte meiningar om det. 
Og innimellom alt dette har ho ei 
bestemt tid kvar dag for bibel- 
lesing. Ho har ikkje tal på kor man
ge gonger ho i det heile har lese 
Bibelen frå perm til perm. Men den 
nye ho fekk av dotter si til jul 1969 
har ho alt lese fire gonger. Nå i mai 

månad er ho komen fram til Konge
bøkene for femte gong. Og det på 
1 y2 år. Imponerande i aller høgste 
grad.

Anne Arnestad er på mange må
tar prega av den tid ho voks opp i. 
Det ho med særleg glede dveler ved 
i det vell av minne ho har, er slikt 
som lite blir verdsett i våre dagar. 
Ho fortel om konfirmasjonen sin 
i 1882 og minnest den vel. Om 
prost Borch har ho dette å seie: 
«Han var ein god mann og ville 
oss vel, men han høyrde så lite av 
det vi sa.» Den tida ho var med i 
songkoret under pastor Lunde, bror 
til biskopen, tenkjer ho på med 
takksemd og glede og kan nemne 
mange av dei songane dei lærde og 
song: «Eg lærde meg å gle meg ved 
song den gongen. Men nå syng eg 
ikkje lenger.»

Ei tid i ungdomen var Anne i 
fast teneste hjå Sørcn Fitje. Då 

hadde ho den vanlege årsløna: 
26 kr., 4 kg ull, som ho nytta til 
å veve seg kler av, og eit par sko. 
Tykte ho det var lita løn? «Eg 
greidde meg og var vel nøgd. Ver
keleg svolten har eg berre vore ein 
gong i mitt liv. Det var nattverds- 
måndagen etter konfirmasjonen. Då 
fekk vi ikkje matbeten før vi kom 
heim att elter nattverden, og då lei 
det langt ut på ettermiddagen. Dei 
var alvorlege i skikkane sine den 
gongen.»

Tjuefem år gamal gifte Anne seg 
med Kristen Arnestad og flytte til 
den gamle ærverdige garden, der ho 
nå har levd i meir enn 77 - sytti- 
sju - år. Smilande og med humør
fylt glimt i augo fortel ho mangt 
og mykje av det ho har opplevd. 
Men alvorleg og med sorg i røysta 
og augo fortel ho om slikt som var 
tungt og vondt å gå igjennom, som 
t. d. då den fæle hjernefeberen 
herja garden. Verfaren og ein av 
sønene hennar døydde i sjukdomen, 
svogeren, lærar og klokkar O. K. 
Arnestad, lei skræmeleg i feberen 
og vart helsebroten for livet, og ho 
sjølv og eldste sonen vart dg gripne, 
men kom ifrå det utan mein. Det 
var ein sterkt smittsam sjukdom, og 
i den tid visste dei lite om korleis 
dei skulle berge seg mot smitte, så 
hjelp utanfrå var ikkje mogleg.

Anne har den same talande av
slutning på forteljinga om denne 
vonde tida som når ho nemner an
dre såre minne, som til dømes då 

ho og systera, Rakel Søreide i Åsen, 
nær på hadde drukna nede på Vika, 
og då mannen hennar berre så vidt 
berga livet oppe i skogen, - ho sa: 
«Men Gud var med oss.» Ein får 
eit sterkt inntrykk av at dette er den 
raude tråden i livsveven hennar - 
«Gud var med». Det kjem fram når 
ho fortel om andaktslivet i heimen 
med alvor og bøn og lesing og om 
den faste tilknyting til gudstenestene 
i Gamle Gimmestadkyrkja, der - 
som ho seier - dei fraus «på fotå» 
vinters tid. Det er som ho liksom 
ikkje kan tenkje seg at dei ikkje 
skulle gå til kyrkja. «Når vi låg på 
støylen i inste Langedalen, rodde 
vi vatnet fram og gjekk frå Vass
enden til kyrkja på preikesøndagane 
og attende same vegen når preika 
var slutt.» For henne verkar dette 
framleis berre naturleg og sjølvsagt. 
Difor er då også domen over oss 
moderne menneska heller krass. Ho 
tykkjer vi er likesæle, altfor mykje 
opptekne av slikt som langtfrå er 
livsviktig og viser liten interesse for 
det som har varig verd og gjev livet 
innhald og høgd. - Og diverre har 
ho venteleg altfor mykje rett.

Anne Arnestad har gått med op
ne auge gjennom eit heilt hundre år. 
Det er i sanning gripande å møte 
og samtale med henne. Ho har 
noko vesentleg å seie oss, for ho har 
lært av livet og kån trekke klåre 
slutningar ut frå sin overveldande 
røynslerikdom. Ho er den eldste 
imellom oss og likevel ung og sant 
levande. J. B.

Smånytt frå kyrkjene
Gloppen kommune har alltid halde 
kyrkjene sine i god stand, og dei 
som står for styr og stell i kom
munen, har synt stor vilje til å 
strekkje seg så langt som mogleg i 
å etterkome ønskjemål frå sokne
råda. Det er framleis i høg grad 
tilfelle og gjev oss alle stor grunn 
til takksemd. Venteleg har det in
teresse at vi nemner noko av det 
som vi nå står framanfor i dei 
ymse kyrkjene og kyrkjegardane.

1 Hyen skal det installerast nytt 
orgel. Det som er, har lenge vore 
i dårleg stand og stettar ikkje på 
nome nær dei krav vi i dag må 
setje til eit orgel. Soknerådet har 
arbeidt seg fram til og har fått 
godkjent nytt og tidhøveleg instru
ment. Restfinansieringa reknar ord
føraren med å få ordne i nær fram
tid. Då vil soknerådet skrive kon
trakt med leverandøren, og så vo
nar ein å kunne vigsle det nye or
gelet ved julegudstenesta. Som alle 
vil skjøne, er dette eit storløft for 
kommunen.

I Breim skal ein så snart som 
mogleg skifte den gamle elektriske 
installasjonen, som ikkje er heilt 
forsvarleg lenger. Så skal ein få inn
lagt høgtalaranlegg. Det er sterkt 
ønskjeleg i ei kyrkje som er så stor 
som Breimskyrkja.

Så arbeider soknerådet med pla
nar om reising av eit bårehus med 
plass også for jordferdsbilen. Huset 
bør venteleg plasserast i nordvestre 
hjørnet av kyrkjegarden, der det vil 
stå særs høveleg innåt vegen.

/ Gimmestad er det ikkje nett nå 
planar om noko storarbeid. Ljos- 
lampettane må skiftast snarast mog
leg, ein høveleg klokkarstol bør 
kome på plass, likeins eit godt vegg
teppe som bakgrunn for den fine 
altarfiguren. I gangen må det bli ei 
ordning så ytterklcr kan få plass 
der.

/ Vereidskyrkja er det nye tid
høvelege sakristiet for lengst kome 
i mangesidig og nyttig bruk. Inne 
i kyrkja har soknerådet lenge ar
beidt med spørsmålet om korleis 
ein skal kunne plassere nummer- 
tavler som vil vere synlege frå alle 
stader i kyrkja. Ein skulle tru det 
var eit enkelt problem å løyse, men 
det er ikkje det. Soknerådet har 
freista ymse måtar å gjere det på, 
utan fullgodt resultat. Nå er det 
teke avgjerd om eit nytt forsøk, og 
så får ein sjå korleis det vil kunne 
gje løysing.

Elles må nemnast at ein nok ri
meleg snart bør få klokkarstol på 
plass også i Vereidskyrkja, og øn
skjeleg er det å få utvida altarbor- 
det noko og om mogleg få bygt 
galleriet fram på ein eller annan 
måte, så det kan bli betre plass til 
kor og musikklag.

Men det som vil koste eit verke
leg stort beløp, det er at ein må 
skifte taksteinen og elles reparere 
taket. Det viser seg at lekasjane 
ikkje lenger let seg reparere. Det 
er på det reine korleis lakrepara- 
sjonen må gjerast, og vonleg vil 
kommunen kunne makte å gjen
nomføre den komande sumar.

Kurs for kyrkjelydsarbeidarar
Frå styret i Mcnighetsscminaret i Bjørgvin har vi fått dette brevet 
frå formannen, domprost Hoivik:

I Oslo har lektor Eilert Dæhlin drevet et menighetsseminar i flere år. 
Siktepunktet er å utdanne unge medarbeidere som kan ta opp praktiske 
oppgåver i menighetene. Til hosten vil man forsoke å få i gang et lik- 
nende seminar i Bergen i nær tilknytning til Oslo-seminaret. Det starter 
6. september 1971 og vil vare i 7 måneder.
Av det teoretiske pensum kan nevnes: Bibel- og misjonskunnskap, etikk, 
kirkehistorie, menighetsorganisasjon, taleleknikk, P.R., filosofi (som kan 
legges opp til forberedende prøver) o. a. Til sammen blir det ca. 280 
forelcsningcr.
Dertil kommer praktisk innføring i alle grener av menighetsarbeidet. 
Hver elev hospiterer i en menighet (barne- og ungdomsarbeide, besøks- 
tjeneste, leirarbeid, studiegrupper o. a.).
En vil særlig legge vekt på å danne et godt kristent fellesskap i kurstiden.
I Bergen har del meldt seg ca. 12 menigheter som gjeme vil støtte kur
set og ta imot en hospitant.
Hver elev blir skaffet hybel og får dessuten kr. 3000.— i stipend. Søk
nadsfristen er 1. juni.
Henvendelser skjer til undervisningsleder Bente Hansen, N. Korskirkc- 
almenning 4, 5000 Bergen.

Hans Hoivik.

Vår tid krev innsikt, kjennskap og 
kunnskap på alle hald. Det gjeld 
også det praktiske arbeid i kyrkje
lydane. Dette seminar, som det nå 
blir kalla inn til, vil tvillaust gje 
vesentleg hjelp til effektivisering av 
det arbeid deltakarane vil kunne ta 
opp og gjennomføre i sine eigne 
bygder. Prestane kjem så syrgjeleg 
til kort. Klokkarane er bundne kvar 
i sitt yrke og vil vanskeleg kunne 
ta særleg mykje anna enn det som 
har med gudstenestene og kyrkje
bøkene å gjere. Difor treng vi ar

beidarar. Vi vil så sterkt vi kan til
rå den som har høve og interesse 
til å melde seg på som deltakar i 
dette seminaret. Kallet er sterkt.

Samstundes vil vi gjerne be sok
neråda våre ta opp til alvorleg vur
dering om det kan la seg gjere å gje 
økonomisk hjelp til eventuelle del
takarar, om det skulle vere turvan
de, og også vurdere om det ikkje 
nå snart er på tide å freiste ordne 
med rimeleg finansiering av eit kyr- 
kjclydsarbeid ved slike som kjenner 
kall og er kvalifiserte.

Prestane.

VÅRT MISJONSARBEID

Kristendom er misjon, - var det frå 
første stund og vil alltid vere det. 
Og dette gjeld den einskilde kristen 
og samfunnet - kyrkja. Der det er 
ein kristen, der er det ein misjonær, 
- i heimen, i grenda, i bygda. På 
den måten har vi effektiv misjon 
i gang på heimefronten. Men kyr- 
kjelydanee våre driv også misjon på 
utefronten. Ved dei mange misjons
laga våre driv vi det gjennom dei 
store misjonsselskapa våre som ka
naliserer tilskota frå alle kyrkje
lydane i landet vårt til arbeid i an
dre land, der evangeliet ennå ikkje 
har fått makt. Alle misjonærane er 
våre utsendingar, våre forlengade 
armar til ei verd som i så høg grad 
treng denne kontakten.

Men vi har også misjonærar som 
vi står i eit særleg forhold til, ut
sendingar som på ein spesiell måte 
er våre, fordi dei har vakse opp i 
våre kyrkjelydar. Vi har dei i Eti
opia, både i hovudstaden Addis 
Abeba og ute på feltet sør i landet, 
og frå august komande har vi på ny 
våre på Madagaskar, på preste- 
skulen i Fianarantsoa.

Misjonærane må ha lov til å 
rekne med at vi ber dei oppe med 
våre bøner. Det gjeld alle saman, 
kjende og ukjende for oss. Og på 
særleg måte gjeld det naturleg nok 
desse frå våre eigne bygder. Dei 
kjenner vi, dei kan vi namngje i 

bønene våre, dei er vi personleg 
knytte til. Og dei treng hjelpa vår. 
Dei står oppe i arbeid som er over
veldande, der oppgåvene hopar seg 
opp og diverre så langt overstig 
både krefter og økonomisk evne. 
Det er klårt tilfelle både i byane 
der det blir arbeidt mellom skule
elevar og studerande ungdom, mel
lom dei som i morgon skal gå ut 
til sine eigne og vere nye misjo
nærar i kvar sitt yrke. Og det gjeld 
ute på feltet, der grunnbrot skal 
gjerast og der fatigdom og annan 
clendighet skrik etter hjelp på alle 
kantar og måtar.

La oss be at Gud stadig gjev dei 
nye krefter. Berre han kan gjere 
det. Men vi - kan vi gjere meir enn 
vi gjer? Vi tek med glede opp eit 
forslag som ei av våre trugne mi- 
sjonskvinner kom med her om da
gen. Ho leverte nokre pengar og sa: 
«Send det til ein av mine eigne der 
ute. Det er ekstra.» Då vi takka og 
ga uttrykk for vona om at mange 
ville tenkje som ho, kom forslaget: 
«Skriv om det i Kyrkjebladet og 
sei at de tek imot.»

Og så gjer vi det. Den som kjen
ner seg kalla til å sende noko 
«ekstra» til bruk for våre eigne i ar
beidet der ute, kan så gjerne sende 
det til Kyrkjebladet. Vi skal kvit
tere og syte gåva sendt dit det 
trengst og til føremål vi sagtens 
kjenner til. - På førehand takk!

PROSTIMØTET

Som kunngjort tidlegare blei prosti- 
møtet halde her i Gloppen i dagane 
17. og 18. april. Det var stor opp
slutning om festen laurdag kveld, 
der både Ten Sing og Folkchøg- 
skulckorct song og ga oss rik og 
vonfull oppleving, og sokneprest 
Laland frå Førde og lektor Siggcn 
Myhre frå Oslo tala Guds ord til 
vekking og oppbygging.

Gudstenester vart halde i alle fire 
kyrkjene søndag føremiddag og 
samla rimeleg bra lyd.

Men arbeidsmøta laurdag etter
middag og søndag ettermiddag fekk 
ikkje den tilslutning som var venta 
og vona på. Rett nok var det kome 
utsendingar frå heile prostiet, men 
ikkje frå alle bygder og heller ikkje 
frå alle sokneråd. Ja, heller ikkje 
frå sokneråda i Gloppen var det 
den tilslutning til desse møta som 
hadde vore ønskjeleg.

Vi trur likevel at vi kom eit steg 
vidare ved arbeidet på dette prosti- 

møtet. Men steget blei diverre ikkje 
så langt som det burde ha vore. År
sakene kan vere fleire, men ein ting 
er i alle fall tydeleg: Vi vantar for 
mykje syn for det faktum at vi må 
stå saman i kyrkjelydane våre. Det 
er mange som ror båten, men at 
det er nødvendig å ro i takt om fart 
og framdrift skal bli maksimal, det 
har vi diverre ennå ikkje oppdaga 
for alvor. Det var mange aktive 
roarar som uteblei frå arbeidsmøta. 
Og det er grunn til å seie som ein 
av prestane sa det på avslutnings
møtet: «Her skipar vi til koordi- 
neringsmøte på prostiplanet år etter 
år, og så er vi som skal koordine- 
rast så meiningslaust for få.» - Vi 
treng ikkje tvile på at Han som er 
arbeidsherren vår, med sorg ser 
korleis planløyse og spreidd fekting 
pregar arbeidarane hans. Og spørs
målet må reise seg for oss: «Kor 
lenge vil han tåle det?»

GÅVEKONTOEN
Kr. 5— frå: 

Karina Andenes 
Einar Kleppenes 
Ottar Utheim 
Kr. K. Sårheim 
Kåre Gåsemyr 
Jakob Bjomerheim 
Lillian Hopland 
Peder Nygård 
Helge Lyslo 
Oddrun Lyslo 
Rolv Næss 
Gunnar M. Tystad 
Tor Løvland 
Kristen Biørkelo 
Asbjørn Fløtre 
Liv Eide 
Anders Myklebust 
Ola P. Sårheim 
Astrid Bjørnerheim 
Anders Ålmenning 
Dagny Bjørnereim 
Einar Strand 
Ola M. Gjengedal 
Ola D. Sårheim 
Leiv Tveit 
Per J. Strand 
Andrea Klakegg 
R. Hjelle 
Sigm. Aaland 
Anton J. Henden 
Toralf Gåsemyr 
Agnes Moritsgård

Kr. 10.— frå: 
Britha R. Rygg 
Olav J. Henden 
Maria Arnestad 
Anton A. Skarstein 
Synneve Eide 
Jakob Fitje 
Borgny Henden 
Tor Austrheim 
Fritz Johansen 
Karl Ravnestad 
Alf Nes 
Målfrid Skarstein 
Petra Mykland 
Lars Vanberg 
Magne Tefre 
Olina Hauge 
A. Solheim 
Jørgina Osmundnes 
Reidar Egge 
Anders J. Raad

Kasseraren har teke imot

Per P. Strand 
Leif Bjørkeland 
Matias Rønnckleiv 
Peder Skeistrand 
Lars Bøe 
Elisa Hole 
Odd Recd 
Alfred A. Flølo 
Alfred Håheim 
John Hauge 
Marta Lothe 
Josefine Mardal 
Mons Hjelle 
Jon Råd 
Lars Egge 
Magnus Arnestad 
A. Breilid 
Eli Holvik 
Olav Am. Gimmestad 
Sigmund Sande 
Jenny og Johanna 

Hjorteset 
Daniel Eide 
Ragnar Mcttenes 
Ola J. Rygg 
Bertil Austrheim 
Albert E. Vereide 
Anders Lote 
Kristian Husevåg 
Bjarne Tystad 
Jakob P. Myklebust 
Sverre Gåsemyr 
Olga Ommedal 
Leif Sæthre 
Olav Flatjord 
Kristoffer Skrivervik 
Inge Djupegot 
Audun Indrehus 
Ola H. Rauset 
Olav B. Bø 
Alv Nyland 
Sigurd Frøystad 
Ola Fuglestrand 
Pernille Sårheim 
Audun Raad 
John Ryssdal 
Hans Mettenes 
Martinus Mettenes 
Jon Sårheim 
Mina Rye 
Karen Sande 
Borghild og Marta 

Austrheim
Sverre Gloppestad 
Lars Fosshcim

april 1971

Jon Hyenes 
Inger Hope 
Elias Eimhjcllen 
Ingcbrigt Skålboncs 
Johannes Huus 
Petter Eide 
Magnus Hestenes 
Jakob Hestenes 
Gudmund Søreidc 
Per A. Mardal 
Johan Hansen 
Anna Salvcson 
Ragnar Vcien 
Thor Jordangcr 
Olav Flølo 
Olav Kaarstad 
Olav Devik 
Oddbjørg Aardal 
Jakob N. Gjengedal 
Karoline Tystad 
Magnus Viken 
Torvald Eikcscl 
Anna Tytingvåg 
Albert Skeistrand 
Ragna Egge 
Kåre Eikeseth 
Sverre Nyheim 
Ola P. Fosshcim 
Anders Rønnekleiv 
Jakob J. Bergheim 
Karstein Gimmestad 
Jakob Mjellem 
Arne Åsen 
R. A. Gjenegdal 
R. J. Gåsemyr 
David Moldestad 
Reiel Sandal 
Olina K. Vereide 
Jon Hestenes 
Alfred Egge 
Josefine Eide 
Anna Haugen 
Kari Mjellem 
G. Stavøstrand 
Anton Kleppe 
Jon B. Støyva 
Karl Austrheim 
Johannes Solheim 
O. og S. Flølo 
Einar Nystad 
Alfred Holvik 
Ingvald Sande 
Agnar Nyhagen 
Knut Austrheim 
Even Alme

Jon Engeset 
Oskar Engeset 
Erik A. Rønnckleiv 
Øyvind Kleppe 
Oddmund Lotsbcrg 
Tor Bjarte Rygg 
Nils M. Rye
Kristen A. Ravncstad 
R. O. B.
Kristen S. Hope 
Ola Hauge 
Anders K. Eide 
Reinart Ommcdal 
A. Hamre
Lars Lotsbcrg
John Egge 
John Rygg 
(Arnljot Hjcllc 
Ola Haugen 
Rasmus Skinlo 
Alfred Stensaker 
Magnus Osmundnes 
Johannes Bøe 
Jakob S. Sande
O. Lundestad 
Knut Solheim 
Gunnar Hole 
Eilcv O. Rønnckleiv 
Bodvar Rønnckleiv 
Elisabet A. Gimmestad 
Margit Gåsemyr 
Johan Myklebust 
Nils Kvilcnes 
Audun Førde 
Kåre Kårstad

Kristian J. Sande 
Anders A. Austrheim 
Trygve Solhaug 
Sverre Søreide
Erik Eide 
Lars Vambcseth 
Elisabet Ommcdal 
Hans Ommedal 
Brita K. Sæthre 
Magnus Fuglestrand 
N. N.
N. N. 
Tor Austrheim 
Leif Myklebust 
Pernilla Bergstad 
Mons J. Holvik 
Hcnny Skram 
Eilcv Rønnckleiv 
Jakob Rønnckleiv

Kr. 15.— frå: 
Ola G. Eikcncs 
Maria Støyva 
Gudlaug Scnncsct 
Ragnvald Skinlo 
Astrid Vereide 
Abr. Apalsct 
Rasmus Gimmestad 
Kristina L. Henden 
Rune Ødven

Kr. 20.— frå: 
Kåre Solheim 
Mathias Eikeseth 
Kornelius Eikenes 

Karl Frøystad 
Signe Mardal 
O. K. Mardal 
Ida Eikenes 
Aagot Moen 
Marie Glomnes 
Jakob R. Kjørvik 
Lars Steine 
Johannes Nedrebø 
Birger Fonn 
Kristianna Bakken 
Odd Sunde 
Magna Råd 
Olav O. Gimmestad 
Sønnik Havik 
N. S. Holme 
Olav Haaland

Kr. 25 — frå: 
Rakel Kjørvik 
Elisabet L. Rygg 
N. N.
Jenny A. Eide 
Jon P. Flølo

Kr. 30.— frå:
Jon Kanter 
Joar Solheim

Kr. 50.— frå: 
N. N.
Anna Hole 
Bertel Dcvik

*
Arnulf Gjestland 100.-

Kasseraren takkar for gåvene.

Frå kyrkjebøkene

VEREIDE 18.4.
DØYPTE
Leif, f. 26.3.71.

25.4.
Foreldre: Maria og Reidar Årskog. Lote.
Harald, f. 24.2.71. Kjellfrid og Jon Hauge, Hauge.

GIMMESTAD 9.5. Lars Endre, f. 1.4.71. Kari og Einar Gimmestad.

BREIM 24.4.
VIGDE
Inge Nes og Jorunn Frøystad.

8.5. Otto Helge Kvamsås og Kari Bo.
GIMMESTAD 15.5. Svein Magne Rygg og Kirsten Randi Gimmestad.

VEREIDE 3.5.
J ORDFESTE
Gudmund Søreide, f. 28.9.11, d. 2S.4.71.

7.5. Marit Lothe, f. 25.1.97, d. 3.4.71.
15.5. Kristina Myklebust, f. 17.5.92, d. 9.5.71.

Rygg, Ragnar 
6863 Rygg.

Gudstenester og møte
6.6. Trieiningssøndag VEREIDE

BREIM kl. 20

13.6. 1. s. e. Tr.eining VEREIDE

BREIM kl. 20

Musikkstcmne kl. 11.
Kveldsgudstenestc ved Ten Sing 
og Gjengedal.
Høgmesse ved Gjengedal. Song av 
songkor frå Sunnmøre.
Kveldsgudstenestc ved misjonær 
Ludv. Munthe og songkoret frå 
misjonsskulen i Stavanger.

med delvis ferie i

20.6. 2. s. e. Tr.eining HYEN 
GIMMESTAD kl.

Høgmesse ved Gjengedal. Nattverd.
20 Kvcldsmcssc ved Gjengedal. 

Nattverd.
27.6. 3. s. e. Tr.eining VEREIDE Høgmesse ved Bakke. Nattverd.
4.7. 4. s. e. Tr.eining Messefall i Gloppen for skuld 

preste-innsetting i Davik.
11.7. 5. s. e. Tr.eining VEREIDE 

BREIM
Høgmesse ved Gjengedal. Nattverd.
Messefall for skuld kyrkjevigsle
i Olden.

18.7. 6. s. e. Tr.eining VEREIDE Høgmesse ved Bakke.
25.7. 7. s. e. Tr.eining GIMMESTAD

HYEN kl. 20
Høgmesse ved Bakke.
Kveldsgudstenestc ved Bakke.

1.8. 8. s. e. Tr.eining BREIM Høgmesse ved Bakke.

juni-juli, fram til 9. august.Prestane ordnar seg
8.8. blir det gudsteneste i Vercidskyrkja i samband med Indremisjonen sitt 
sommarstemne på Folkehøgskulen. Pastor Anfinn Skaaheim preikar, og offer 
vert oppteke.
Ein søndag i august vil ein freiste få til ei kyrkjelydsstemne for prestegjeldet. 
Om det kan lukkast, veit ein ennå ikkje.

KYRKJEBLAD FOR GLOPPEN PRESTEGJELD 
Utgjeve av sokneråda i Vereide, Breim, Gimmestad og Hyen 

Kjem ut 10 gonger i året på Sandane 
Betaling etter ynske

Bladstyrarar: Prestane - Tilskrift 6862 Vereide
Kasserar:

Kommunerevisor Johs. Klungrehaug, 6860 Sandane - Postgiro 34 16 87

